
ҚАЗАҚСТАН РЕСПУБЛИКАСЫНДАҒЫ ҚАЗІРГІ ТАҢДАҒЫ  
СЫРТҚЫ ЭКОНОМИКАЛЫҚ ҚЫЗМЕТТІҢ ӨЗЕКТІ МӘСЕЛЕЛЕЛЕРІ 

 
Сейтқадыр Олжас, 

Әл-Фараби атындағы ҚазҰУ «Халықаралық құқық» 
мамандығының 3 курс студенті 

Ғылыми жетекшісі: PhD докторы Отыншиева А.А. 
 

Əрбір мемлекеттің дамуына тікелей əсер етуші фактор – сыртқы экономикалық қызмет екендігі 
баршамызға мəлім. Сыртқы экономикалық саясат өзге елдермен қарым-қатынас орнатудағы ең басты 
қызмет түрі. Мемлекеттердің сыртқы экономикалық қызметі, елдің əлеуметтік жағдайын жəне 
саясатын танытады. Қазіргі таңда біздің мемлекетіміздің яғни Қазақстан Респуликасының сыртқы 
экономикалық қызметінің дамуына аса қатты көңіл бөлінуде. Өйткені сыртқы экономикалық саясат 
əрбір мемлекеттің халықаралық аренадағы өзіндік деңгейін көтеруіне мүмкіндік береді. Əлемдегі 
көптеген елдердің сыртқы экономикалық қызметінде белгілі бір старатегиялық қателіктердің 
жіберілегендігі анық көрініп тұрады. Сыртқы экономикалық нарыққа жаппай үйлесімсіз шығу 
еліміздегі өте бағалы шикізат ресурстарының құлдырауына əкеліп соқты. Əлемдік нарықтық жүйенің 
ахуалын білмеу, толық меңгермеу жəне отандық кəсіпкерлердің өзара бəсекелесуі – шикізатты арзан 
бағалар бойынша сатуға итермеледі. Бірақ та осындай кемшіліктерге қарамастан, Қазақстан 
Республикасы өзінің сыртқы экономикалық саясатының басты бағыттарын анықтап, оны нық орнатуға 
жəне одан да əрі дамытуға нақты қадамдар жасауды бастаған.  

Сыртқы экономикалық қызмет – мемлекеттік түрлі меншіктегі субъектілердің жəне жалпы ұлттық 
шаруашылықтың неғұрлым жоғары тиімділікпен жұмыс істеуіне қол жеткізу үшін халықаралық еңбек 
бөлінісінің артықшылықтарын пайдалану мақсатымен əлемдік нарықта жүргізетін сауда-
экономикалық жəне қаржылық-өндірістік өзара іс-қимылының түрлі нысандары мен əдістерінің 
жиынтығы болып табылады. Сонымен қатар, сыртқы экономикалық қызмет – кəсіпорынның 
шаруашылық қызметінің аясы болғандықтан, ол тікелей кəсіпорынның өнім жəне қызметтер экспорты 
мен импорты арқылы халықаралық кооперацияға енуіне байланысты болады. 

 Қазіргі əлемдік нарықтың дамуы барысында ғылыми-технологиялық алмасудын түрлі нысандары, 
зияткерлік қызметтің нəтижелеріне айрықша күкыктарымен сауда жасау кеңінен таралуда, тұрақты 
өндірістік-технологиялық секторға, ең алдымен жоғары технологиялар секторына қызмет көрсететін 
тауар айналымының үлесі арта түсуде. Сыртқы экономикалық қызметті реттеу мақсатымен 
мемлекет экспорттық бажды енгізеді, экспорттық тауарларға лицензия береді, шекара арқылы 
жеткізілетін тауарлардың кедендік бақылауын қамтамасыз етеді. 

Тəуелсіздік алғаннан кейін Қазақстан түрлі мемлекеттермен сыртқы экономикалық 
байланыстарды қарқынды дамыта бастады. Осы байланыстардың тереңдеуі біздің уақытымыздың тəн 
ерекшелігі болып табылады. Осы қарым-қатынастардың қарқынды дамуы барлық жаһандық 
проблемалардың алдында тұрған барлық елдердің келісілген шешімін қажет етеді:  

а) əлемдегі мұхиттардың, ғарыштың дамуы;  
б) қоршаған ортаны қорғау;  
в) энергия ресурстарын қамтамасыз ету жəне т.б. 
Мемлекеттердің сыртқы экономикалық ынтымақтастығы құқықтық реттеуді талап етеді, онсыз 

бұл ынтымақтастық жан-жақты, тиімді жəне жемісті болуды тоқтатады. 
Шетелдік ұйымдармен жəне фирмалармен шаруашылық жүргізуші субъектілердің шетелдік 

қызметі саласындағы экономикалық қатынастар СЭҚ пəні болып табылады. 
Сыртқы экономикалық қызметтің қатынастары екі түрге бөлінеді. Бір жағынан, бұл əртүрлі 

органдар мен əкімшіліктер ұсынатын мемлекеттер арасында қалыптасқан экономикалық қатынастар 
деп айта аламыз. Өйткені осы уақыт аралығына дейін Қазақстан көптеген мемлекеттермен, сондай-ақ 
халықаралық ұйымдармен экономикалық, коммерциялық, инвестициялық, кредиттік келісімдер 
жасасты. Екінші жағынан, сыртқы экономикалық ынтымақтастық қатынастары заңды тұлғалар, əр 
түрлі мемлекеттердің азаматтары арасында қалыптасады. Екі топтың қарым-қатынасы əртүрлі 
құқықтық сипатта болады. Сыртқы экономикалық қызметтің алғашқы тобы қоғамдық-құқықтық 
сипатта болса, екінші топ жеке-құқықтық қатынастар саласына жатады. 

Қазақстан Республикасының сыртқы экономикалық қызметі Қазақстан Республикасы аумағында 
нарықтық экономиканы қалыптастыру жəне дамыту мақсатында материалдық жəне басқа өндіріс 
саласындағы экспорт, импорт (тауарды жеткізу), шетел инвестициялары, сақтандыру, бірлескен 

кəсіпорындардағы осы қызмет саласы бойынша субъектілерінің қызметі болып табылады,əлемдік 
экономиканың, ең бастысы, республика халқының қажеттіліктерін қанағаттандыру болып саналады. 

Сыртқы экономикалық қызметтің құқығы сыртқы экономикалық саладағы жəне халықаралық 
экономикалық қатынастардағы қазақстандық қызметтің əртүрлі аспектілерін реттейтін құқықтық 
нормалардың жиынтығы. Сонымен бірге, бұл жиын халықаралық конвенциялардың нормалары мен 
халықаралық тəжірибеде белгіленген нормативтерді енгізе алмайды, себебі Қазақстан заңнамасы 
халықаралық заң шығару тəжірибесін ескере отырып қабылданды. Сонымен қатар, егер ішкі заңдағы 
объект бір жолмен реттелсе жəне халықаралық шартпен бұл объект басқалай реттелсе, онда 
республиканың халықаралық шартының ережелері қолданылады. 

Сыртқы экономикалық қызметті құқықтық реттеудің негізі оның қағидаттары болып табылады. 
Сыртқы экономикалық қызметтің заңдылық принциптерін екі үлкен топқа бөлуге болады:  

1) мемлекеттердің сыртқы экономикалық қызметін реттейтін жалпы принциптер; 
2) Сыртқы экономикалық қызметтің ерекше принциптері. 
Мемлекеттердің сыртқы экономикалық қызметін реттейтін жалпы принциптер халықаралық 

экономикалық құқық саласында жұмыс істейтін, мемлекеттер арасындағы экономикалық 
қатынастарды жəне халықаралық құқықтың басқа да субъектілерін реттейтін қағидалар мен 
нормалардың жиынтығын білдіреді. 

Қорытындылай келе, сыртқы экономикалық қызметті жақсартудағы ең негізгі қайнар көз – 
экономикалық қатынастардағы құқықтық нормалар екендігін айтқым келеді. Себебі, сыртқы 
саясаттағы өзекті мəселелердің көпшілігі құқықтық жүйенің нормаларымен реттеледі. Барлық 
мемлекеттердің дамуына əсер етуші негізгі сала экономикалық саясат болғандықтан, сыртқы 
экономикалық қызметтегі кездесетін өзекті мəселелердің шешімін табып, оларды ретке келтіру – 
жарқын болашағымыздың басты кепілі екендігін ескергеніміз жөн. 

